
NISME E DEPUTETEVE

- Hyrje
Komisioni pér Céshtjet Ligjore, Administratén Publike dhe té Drejtat e Njeriut, (referuar né vijim
“"Komisioni™) né cilésiné e komisionit pérgjegjés, né mbledhjen e datés 27.05.2020, mori né
shqyrtim projektligjin "Pér pérjashtiminnga emérimi, zgjedhja né organe drejtuese dhe punésimit
né funksione publike, shtetérore dhe“politike t€ ish funksionaréve, népunésve gé kané ushtruar
detyra drejtuese né periudhén 28. 1944 e deri né 8.12.1990"”, nismé e njé grupi deputetésh.
Komisioni caktoi relator pér shqyrtimin e projektligjit deputetin z.Alket Hyseni.

Té pranishém né mbledhjen.online té Komisionit ishin té pranishém: deputeti propozues z. Myslim
Murrizi dhe drejtori i drejtorisé sé Oponencés Ligjore né Ministriné e Drejtésisé, z. Ilir Bejko.

Komisioni e shqyrton kété projektligj né zbatim té neneve 32-38 té Rregullores sé Kuvendit.
. BAZAKUSHTETUESE DHE LIGJORE E PROJEKTLIGJIT
Projektligji éshté iniciativé e njé grupi deputetésh dhe paragitet pér shqyrtim dhe miratim bazuar

né nenet 78, 81 pika 1 dhe 83, pika 1, t¢ Kushtetutés, si dhe shogérohet me relacionin pérkatés
sipas nenit 68 té€ Rregullores sé Kuvendit. Nisma éshté depozituar né Kuvend mé daté 19.11.20109.



Il.  QELLIMI DHE PERMBAJTJA E PROJEKTLIGJIT

Sipas relacionit bashkélidhur projektligjit, nisma synon crrénjosjen e sistemit totalitar komunist
dhe trashégimiseé sé kétij sistemi. Konkretisht projektligji parashikon pér té gjithé ish-funksionarét,
népunésit gé kané ushtruar detyra drejtuese né periudhén 28.11.1944 - 08.12.1990, me shtetési
shqiptare dhe gé ndodhen brenda territorit té Republikés sé Shqipérisé, pérjashtimin‘nga emérimi,
zgjedhja né organet drejtuese dhe punésimi né funksionet publike, shtetérore dhe politike.

Projektligji parashikon qé né kategoriné e ish-funksionaréve dhe ish-népunésve gé kané ushtruar
funksione drejtuese gjaté periudhés 28.11.1944 - 08.12.1990 té pérfshihen:
a) anétarét e Partise Komuniste té Shqiperise (PKSH) dhe té Partisé sé Pungs sé Shqipérisé
(PPSH);
b) Ish - funksionarét e sistemit Komunist;
c) Ish-gjyqgtaré, ish-prokurorg, ish-hetues, ish-oficeré té sigurimit té shtetit Komunist, dhe ish
- bashképunétoré té sigurimit té shtetit (spiuné sigurimi);
d) Té shkolluarit dhe té kualifikuarit né shkollat e larta'politiketé PPSH-sé dhe té sigurimit
té shtetit t& mbrojtjes né ish-vendet e traktatit té Varshaves;
e) Ish-anétarét ose bashképunétorét e shérbimeve té inteligjencss sé ish-vendeve té Traktatit
té Varshavés.

Pér kategoriné e mésipérme té ish-funskionaréve dhe.ish-népunésve gé kané ushtruar funksione
drejtuese gjaté periudhés 28.11.1944 - 08.12.1990, projektligji parashikon pérjashtimin nga
emérimi, zgjedhja né organet drejtuese dhe punésimi né funksionet publike, shtetérore dhe politike
té méposhtme:

- President;

- Kryeministér,;

- Deputet;

- Ministér;

- Zévendésministér;

- Anétaré té Gjykatés Kushtetuese;

- Anétaré té Gjykatés sé Larte;

- Anétaré té Késhillit t& Emérimeve né Drejtési (KED);

- Anétaré té Késhillitté Larté Gjygésor (KLGJ);

- Anétaré té Késhillit té Larté té Prokurorisé (KLP);

-/ Titullaré té institucioneve té pavarura kushtetuese gé zgjidhen ose emérohen nga Kuvendi,

Presidenti, Kryeministri, Késhilli i Ministrave;

- Prokuroré ose gjyqtareé té té gjitha niveleve;

-~ »Kryetar Bashkie;

- Prefekt;

- Drejtore té pergjithshém, drejtor drejtorie, drejtoré rajonalé né té gjitha institucionet

shtetérore;



- Drejtoré dhe drejtues né Policiné e Shtetit; Sherbirnit Informativ té Shtetit; Gardés sé
Republikés sé Shqipérisé; Shtabit té Pergjithshém té Ushtrisé;

- Ambasador;

- Konsull;

- Sekretaré té Pergjithshém ne cdo institucion;

- Kaéshilltaré, shefé kabineti té Presidentit té Republikes, Kryeministrit, Kryetarit te
Kuvendit, Ministrave, te Institucioneve Kushtetuese;

- Personeli i punésuar prané Gjykatés Kushtetuese, Gjykatés sé Larté, KED, KLGJ, KLP,
Institucioneve té pavarura kushtetuese, prokurorive dhe gjykatave té cdo niveli, bashkive,
prefekturave, drejtorive té pérgjithshme, drejtorive rajonale né té gjitha institucionet
shtetérore, Drejtorisé sé Policisé sé Shtetit, SHISH, Gardés sé RSH, Shtabit té Pérgjithshém
té Ushtrisé, ambasadave dhe konsullatave shqiptare, sekretaréve té pérgjithshém té cdo
institucioni.

Projektligji parashikon gjithashtu se, pér té gjithé funksionarét e zgjedhur nga vota e shtetasve
shqiptare, Ky ligj nuk ka efekt prapaveprues, por éshté i'zbatueshém né zgjedhjet e para mé té
aférta, pas hyrjes né fuqi té ligjit.

111. VESHTRIM HISTORIK LIDHUR ME LEGJISLACIONIN PER LUSTRACIONIN NE
SHQIPERI

- Ligji nr. 7666, daté 26.01.1993 “Pér krijimin e komisionit pér rivlerésimin e lejeve pér
ushtrimin e avokatisé dhe pér mjé ndryshim né ligjin nr. 7541, daté 18.12.1991 “Pér
Avokatiné né Republikén e Shqipérisé.

Ky ligj ka pasur pér objekt pastértiné e figurés sé subjekteve gé kryenin funksionin e avokatisé
dhe ndalonte ushtrimin e avokatisé.nga persona gé kishin gené ish oficeré té Sigurimit té Shtetit
dhe bashképunétoré té tyre; ish.anétare té komiteteve té Partisé sé Punés té Shqipérisé, si dhe
punonjés té aparateve té-tyre né gendeér, rrethe e rajone; ish drejtues té organeve shtetérore né
gendér dhe rrethe; ish punonjés té burgjeve dhe kampeve té vuajtjes sé dénimit. Gjithashtu, ndalimi
shtrihej edhe tek personat.gé kishin mbaruar studimet né Fakultetin e Drejtésisé mbi bazén e
arsimit té shkollés sé larté té partisé; qé kishin gené ish kryetaré té zyrave té kuadrit té té gjitha
niveleve; gé kishin marré pjesé si hetues, prokuroré ose gjyqtaré né proceset politike speciale, té
montuara; etj. Ndalimi pér ushtrimin e avokatisé pér personin gé prekej nga ligji ishte 5 vjet.
Kundér vendimit t€ marré sipas kétij ligji mund té béhej ankim né Késhillin e Larté té Drejtésisé.
Kushtetutshméria e kétij ligji né até kohé u bé objekt shqyrtimi né Gjykatén Kushtetuese, mbi
bazén e kérkesés sé Grupit Parlamentar té Partisé Socialiste. Gjykata Kushtetuese e deklaroi ligjin
né fjalé antikushtetues. Kjo Gjykaté, ndér té tjera, u shpreh se rivlerésimi i lejeve té ushtrimit té
profesionit binte né kundérshtim me dispozitat kushtetuese pér sistemin gjyqésor, té cilat
parashikojné se avokatia ishte njé profesion i liré e rrjedhimisht, i vetéadministrueshém. Mé tej,



Gjykata mbajti géndrimin se ndalimet e ligjit cénonin Kkriterin demokratik té vlerésimit individual
dhe jo kolektiv té figurés dhe cilésive té avokatéve, té drejtén kushtetuese pér té zgjedhur
profesionin dhe vendin e punés si dhe parimet e ndarjes sé pushteteve dhe prezumimit té pafajésise.
(shih vendimin e Gjykatés Kushtetuese (GJK) nr.8, daté 21.05.1993).

- Ligji nr. 8001, daté 22.09.1995 “Pér genocidin dhe krimet kundér njerézimit kryer né
Shqipéri gjaté sundimit komunist pér motive politike, ideologjike dhe fetare’’ (Ligji pér

genocidin)

Ligji pér genocidin kishte si géllim ndérmjet té tjerave té ndalonte qé ish drejtues té larté né
funksione politike, té zgjedhura, ekzekutive e gjygésore gjaté sistemit komunist si dhe
bashképunétoré té Sigurimit té Shtetit t¢ mund té zgjidheshin né organet gendrore dhe lokale té
pushtetit apo té eméroheshin né administratén e larté té shtetit, né sistemin gjyqésor dhe né
masmedia, deri né 31 dhjetor 2001.

- Ligji nr. 8043, daté 30.11.1995 “Pér kontrollin e ficurés sé zyrtaréve dhe personave té
tieré gé lidhen me mbrojtien e shtetit demokratik” (Ligji pér verifikimin e figcurave)

Ligji pér verifikimin e figurave kishte si géllim pastértiné e figurés sé subjekteve qé kryenin ose
kérkonin té kryenin detyra té réndésishme né strukturat e shtetit shqiptar né periudhén e
tranzicionit postkomunist. Sipas kétij ligji;morganet dhe funksionet g€ do t’i nénshtroheshin
verifikimit té figurés ishin: Presidenti i Republikés, té zgjedhurit, funksionet drejtuese né ekzekutiv
dhe né administratén shtetérore, ‘drejtues né Forcat e Armatosura dhe forcat e policiseé,
ndihmésgjyqtar€, gjyqtaré, prokuroré dhe policia gjyqésore. Gjithashtu, verifikimit do t’i
nénshtroheshin dhe drejtuesit e redaktorét né RTSH dhe ATSH; gazetarét dhe punonjésit me
detyrén mé té larté né gazetat me tirazh mbi 3000 kopje; funksionet drejtuese né bashkésité
ekonomike, institucionet shtetérore financiare dhe té sigurimeve, si dhe né bankat shtetérore;
rektorét dhe drejtorét né universitete dhe shkolla té larta. Né ményré té pérmbledhur, pér té
shérbyer né funksionet e-mésipérme; personi duhej qé, gjaté gjithé periudhés 28.11.1944 gjer mé
31.03.1991, té mos kishte gengé drejtues né strukturat politike té Partisé sé Punés, i zgjedhur,
drejtues né ekzekutiv ose.né administratén shtetérore, oficer dhe bashképunétor i Sigurimit té
Shtetit apo i'ndonjé shérbimi té huaj analog, denoncues ose déshmitar i rremé né proceset politike,
hetues, prokuror ose gjygtar né procese politike speciale. Sipas parashikimeve té ligjit pér
verifikimin e figurave, pér zbatimin e tij, ngrihej njé komision shtetéror i pérbéré nga 7 anétaré.
Kundér vendimit t&¢ Komisionit personi qé i nénshtrohej verifikimit mund té ankohej né Gjykatén
e/Kasacionit brenda 7 ditéve nga dita e komunikimit. Komisioni i ngritur sipas ligjit ushtroi
veprimtariné-etij deri né fund té vitit 2001. Kushtetutshméria e ligjit pér verifikimin e figurave u
bé sérish objekt shqyrtimi né Gjykatén Kushtetuese me kérkesé té grupeve parlamentare PS dhe
PSD. Sipas.Gjykatés, dy ligjet (sé bashku me até mbi genocidin) pércaktonin kufizime té
arsyeshme dhe iu pérgjigjeshin kérkesave morale té shoqgérisé demokratike né Shqipéri. Gjykata



vendosi shfugizimin e dispozitave té kétij ligji gé parashikonin gé gazetarét e gazetave t’i
nénshtroheshin kontrollit dhe dispozitén sipas té cilés Ministri i Drejtésisé lejohej té bénte kérkesé
pér verifikimin e kryesive té partive dhe shogatave politike. (shiko vendimin e GJK nr1/1996).
Duke filluar nga viti 1996, ligjit pér verifikimin e figurave iu béné disa ndryshime, té cilat,
kryesisht, ngushtuan fushén e veprimit té tij. Késhtu, me ligjin nr. 8151, daté 12.09.1996, u
pérjashtuan nga verifikimi i figurés t€ zgjedhurit dhe kandidatét pér t'u zgjedhur né organet e
pushtetit vendor. Ndryshimi i dyté, né maj té vitit 1997 (Ligji nr.8280, daté 13.05.1997), ngushtoi
rrethin e pozicioneve dhe cilésive té mbajtura gjaté sistemit komunist gé konsideroheshinssi kusht
pengues pér té shérbyer né funksionet publike té pércaktuara sipas ligjit (né ndryshim nga ligji
bazé fakti qé njé person kishte gené i zgjedhur, né funksione politike jo té larta, né funksione
ekzekutive, gjyqgtar, prokuror ose hetues etj., gjaté sistemit komunist nuk pérbénte njé kusht
pengues...). Dy ndryshimet e fundit ligjore (ligjet nr.8232, daté 19.08.1997 dhe nr.8280, daté
15.01.1998) edhe ato ndikuan né diapazonin e fushés sé veprimit té ligjit dne béné disa ndérhyrje
né procedurat e funksionimit dhe vendimmarrjes sé Komisionit pér Kentrollin e Figurés. Ligji pér
verifikimin e figurave i pushoi efektet né 31 dhjetor 2001.

- Ligji nr. 10034, dt. 22.12.2008 “Pér pastértiné e ficurés sé funksionaréve té larté té
administratés publike dhe té té zgjedhurve” (Ligji i lustracionit)

Qéllimi i kétij ligji sipas propozuesve té tij ishte kontrolli 1 pastértisé sé figurés sé ¢do funksionari
publik té zgjedhur apo té eméruar, lidhur me pjesémarrjen e tij né strukturat politikébérése dhe
zbatuese té dhunés sé diktaturés sé proletariatit, si edhe né strukturat e ish Sigurimit té Shtetit, pér
periudhén 29 néntor 1944 deri mé 8'dhjetor 1990. Edhe ky ligj u bé objekt shqyrtimi né Gjykatén
Kushtetuese, me kérkesé té njé grupi deputetésh té Kuvendit, Shogatés Kombétare té Prokuroréve
dhe Komitetit Shqiptar té Helsinkit::Gjykata Kushtetuese, me vendimin nr. 9, dt. 23.03.2010
vendosi shfugizimin si té papajtueshém me Kushtetutén e Republikés sé Shqipérisé té ligjit nr.
10034, daté 22.12.2008 “Pér pastértiné e figurés sé funksionaréve té larté té administratés publike
dhe té t& zgjedhurve”. Duke analizuar pretendimet e kérkuesve lidhur me kété ligj, Gjykata
Kushtetuese konkludon«si vijon: Neni 24/5 i ligjit pér pastértiné e figurés, i cili parashikon
ndérprerjen e mandatit té Presidentit té Republikés, anétaréve té Gjykatés Kushtetuese, té Gjykatés
sé Larté, Prokurorit té Pérgjithshém, deputetéve dhe anétaréve té Késhillit té Ministrave, né rastet
e léshimit té “deshmisé sé verifikimit B”, cénon garancité kushtetuese té mandatit té tyre dhe pér
rrjedhojé éshté né kundérshtim me parimin e kushtetutshmérisé dhe shtetit té sé drejtés.
Argumentat e dhéna.nga Gjykata Kushtetuese pér antikushtetuetshmériné e ligjit sa 1 takon
ndérprerjes sé kétyre mandateve vilejné dhe pér funksionet dhe organet e tjera kushtetuese (organet
e/geverisjes vendore), pér agq sa konstatohet njé kundérshti e hapur ndérmjet garancive gé
Kushtetutac-dhe ligjet organike pérkatése ua njohin kétyre organeve lidhur me
shkarkimin/mbarimin e mandatit té tyre dhe procedurés qé parashikon ligji pér pastértiné e figurés
né kété drejtimaGjykata Kushtetuese né kété vendim po ashtu vuri theksin se hierarkia e normave
ligjore né vendin toné, gé gjen shprehje té qarté té dispozitat e Kushtetutés, ndalon qé népérmjet




njé ligji, miratimi i té cilit kalon népérmjet njé shumicé té thjeshté, t&¢ mund té cénojé garanci qé
njihen drejtpérdrejt nga Kushtetuta apo ligje té tjera oranike, qé miratohen me shumicé té cilésuar.
Ligji pér pastértiné e figurés cénon garancité ligjore pér gjyqtarét, prokurorét dhe népunésit e
administratés publike té parashikuara né disa ligje té pérforcuara (ligje organike), té cilat
kérkojné pér miratim njé shumicé té cilésuar té deputetéve (neni 81/2 i Kushtetutés). Ky ligj bie
ndesh me garancité gé Kushtetuta dhe ligjet organike ua njohin organeve shtetérore pérkatése.
Gjykata ¢moi se rregullimet e ligjit lidhur me kompetencat e Autoritetit té Kontrollit té Figurés,
duke vlerésuar né térési procedurat vendimmarrése dhe efektet e déshmisé sé verifikimit,
tejkalojné dhe jané né konflikt me kompetencat gé Kushtetuta iu ka besuar disa organeve dhe
institucioneve kushtetuese si dhe me procedurat respektive té parashikuara nga Kushtetuta dhe
ligjet organike. Rregullimet e ligjit pér pastértiné e figurés, pérsa i pérket ngritjes, funksionimit
dhe vendimmarrjes sé Autoritetit t& Kontrollit té Figurés, cénojné kérkesat gé rrjedhin nga parimi
I shtetit té sé drejtés dhe parimi i ndarjes dhe balancimit té pushteteve.

Lidhur me pretendimet se ligji pér pastértiné e figurés kufizon disa.té drejta kushtetuese, si té
drejtén pér t’u zgjedhur, t€ drejtén pér puné dhe t€ drejtén pér t& hyré né administratén publike,
Gjykata ¢cmoi se:

- Ky ligj nuk 1€ hapésiré pér shqyrtimin e ¢éshtjeve individualisht, por i trajton ato sé bashku,
pa béré asnjé dallim. Sanksionet pércaktohen:né bazé té Kritereve formale: vetém fakti qé
njé person ka gené né njé nga funksionet epérmendura né nenin 4 té ligjit, mjafton gé ai té
marré déshminé e verifikimit B.

- Standardet ndérkombétare kérkojné qé prezumimi i “‘fajit” mund té béhet vetém pér ish-
zyrtarét e larté té institucioneve:té diktaturés komuniste gé kané kryer shkelje té rénda té
té drejtave té njeriut, té cilét duhetta provojné pafajésiné e tyre duke deklaruar se nuk kané
marré pjesé né planifikiminydrejtiminapo zbatimin e njé politike, praktike apo akti té tillé.
Asnjé person tjetér nén rangun e njé zyrtari té larté té kétyre institucioneve nuk mund té
jeté subjekt i masave. té lustracionit, pérvegse kur “faji” i tij individual provohet né njé
gjykim té paanshém. Procesi i té provuarit pérfshin si motivin ashtu dhe pjesémarrjen e tij
konkrete né shkeljen e.té drejtave t€ njeriut.

- Periudha kohore gjaté sé cilés do té shtrihet kontrolli duhet té jeté e kufizuar, pasi
aktivitetet e kryera né té kaluarén nuk pérbéjné njé prové pérfundimtare té sjelljes
aktuale apo té sjelljes né té ardhmen té individit.

- Sa ittakon sé drejt€s pér t’u zgjedhur, Gjykata ¢moi se, kufizimi i ligjit pér subjektin e
verifikuar, t€ cilit 1 &shté 1€shuar “déshmia e verifikimit B”, pér t’u skualifikuar nga
vazhdimi 1 procedurave té zgjedhjes, pérbén njé ndérhyrje té réndé, gé kufizon té drejtén
pér t’u zgjedhur jo né pérputhje me kushtet e kérkuara nga neni 17 i Kushtetutés dhe
KEDNJ. Standardet e KE nuk rekomandojné masat e lustracionit pér funksionet e



zgjidhshme “me pérjashtim té rasteve kur kjo gjé kérkohet nga veté kandidati”. E drejta e
votuesve pér té zgjedhur kédo gé ata déshirojné éshté baza e njé demokracie.

- Sai takon té drejtés pér puné, Gjykata vleréson se, ligjvénési nuk ka arritur té justifikojé
nevojén e kétij kufizimi dhe nuk ka vendosur njé mekanizém, i cili do té shmangte
pérgjegjésiné kolektive dhe do té ndihmonte gjetjen e ekuilibrit né secilin rast individual.
Gjykata arrin né pérfundimin se ligji pér pastértiné e figurés kufizon té drejtén e punés pa
respektuar kérkesat e nenit 17 té Kushtetutés dhe KEDNJ.

- Gjykata i pérmbahet argumenteve gé u dhané mé lart né lidhje‘me praoporcionalitetin e
kufizimit té sé drejtés pér puné, pér té arritur né pérfundimin se ligji pér pastértiné e figurés
cénon edhe té drejtén e aksesit né shérbimet publike né kundérshtim:me kérkesat e nenit
17 té Kushtetutés.

- Projektligji “Pér hapjen e dosjeve té Sigurimit té Shtetit dhe procesin e lustracionit”, nismé
e deputetéve Mesila Doda dhe Shpétim Idrizi, depozituar né Kuvend né datén 01.12.2014.

Qéllimi i projektligjit ishte té kontrollonte pastértiné e figurés sé ¢do funksionari publik té zgjedhur
apo té eméruar lidhur me pjesémarrjen e tij né strukturat politikébérése dhe zbatuese té diktaturés
sé proletariatit, si dhe drejtues apo punonjés operativ (i ligjshém ose i fshehté), apo bashképunétor
sekret i ish — Sigurimit té Shtetit. Sipas relacionit shogérues té projektligjit, risi ishte ¢éshtja e
rregullimit té marrédhénies pér ndérprerjen e mandatit pér personat e zgjedhur para hyrjes né fuqi
té tij, duke mbajtur njé géndrim konseguent me Kushtetutén e vendit dhe nga ana tjetér fokusohet
né céshtjen e emérimit té personave né poste zyrtare, nén zbatimin e njé procedure strikte
verifikimi pér sa i pérket pastértisérsé figurés né zbatim té kétij projektligji. Sipas raportit té
Komisionit té Ligjeve, ky projektligj u konsiderua njé ripérséritje e pérmbajtjes sé tekstit té njé
ligji tashmé té shfugizuar si antikushtetues nga Gjykata Kushtetuese, si¢ éshté ligji nr.10034/2008
“Pér pastértiné e figurés sé funksionaréve té larté té administratés publike dhe té té zgjedhurve”.
Komisioni i Ligjeve me.shumicé votash vendosi mosmiratimin né parim té kétij projektligji.

- Ligji nr. 45/2015 “Pér.té drejtén e informimit pér dokumentet e ish siqurimit té shtetit té
Republikés Popullore Socialiste té Shqgipérisé

Qéllimi 1 Kétij ligji éshté té mundésojé té drejtén pér c¢do té interesuar pér informim mbi
dokumentet® ish-Sigurmit té Shtetit.

V... STANDARTET NDERKOMBETARE PER LUSTRACIONIN

Rezoluta 1096(1996) e Asamblesé Parlamentare t&é Késhillit t€ Evropés “Pér masat pér ¢rrénjosjen
e trashégimisé sé ish sistemeve totalitare komuniste, udhézimet e Asamblesé Parlamentare té



Késhillit t¢ Evropés dhe Rezoluta 1481 (2006) e Asamblesé Parlamentare té Késhillit t€ Evropés
“Pér nevojén pér dénimin ndé€rkombétar t& krimeve té€ regjimeve totalitare komuniste” dhe
udhézimet e Asamblesé Parlamentare jané hartuar pér té garantuar se ligjet mbi lustracionin dhe
masat e ngjashme administrative jané né pérputhje me kérkesat e shtetit té sé drejtés, ku ndér té
tjerash rekomandohet si vijon:

V.

Lustracioni duhet té kufizohet vetém te funksionet pér té cilat ka arsye témjaftueshme pér
té besuar se subjekti mund té paraqgeseé rrezik real pér té drejtat e njeriut dhe demokracing,
pra funksione té caktuara shtetérore qé kané pérgjegjési reale pér hartimin ose zbatimin e
politikave té geverisé dhe praktikave gé lidhen me siguriné e brendshme, ose funksione té
caktuara shtetérore gé mund té urdhérojné dhe/ose kryejné abuzime me té drejtat e njeriut,
si p.sh. shérbimet e inteligjencés, sigurisé dhe zbatimit té ligjit, gjygésori dhe prokuroria.

Lustracioni nuk duhet té zbatohet pér funksionet e zgjedhshme. pér'sa kohé gé kjo gjé nuk
kérkohet nga veté kandidati — votuesit kané té drejté té zgjedhin kédo qé ata déshirojné (e
drejta e votés mund té higet vetém pér njé fajtor.té dénuar me vendim gjykate — Ky nuk
éshté njé lustracion administrativ, por njé maseé ligjore penale).

Pérjashtimi nga kandidimi pér njé funksion té.caktuar duke u bazuar mbi lustracionin nuk
duhet té zgjasé mé shumé se pesé vjet, pasi nuk. duhet té nénvlerésohet kapaciteti pér
ndryshime pozitive né sjelljen dhe zakonet e njé individi;

Masat e marra pér lustracionin duhet t'i pérfundojné efektet mundésisht brenda datés 31
dhjetor 1999, pasi sistemi i ri.demokratik duhet té jeté konsoliduar deri né até kohé né té
gjitha vendet ish totalitariste komuniste. Lustracioni duhet té jeté i zbatueshém vetém pér
aktet, punésimin ose anétarésiné ne periudhén prej datés 1 janar 1980 e deri né rrézimin e
diktaturés komuniste, pasi ka pak mundési gé njé individ, i cili nuk ka kryer shkelje té té
drejtave té njeriut gjaté dhjeté viteve té fundit, té fillojé té veprojé né kété ményré (sigurisht
gé ky afat kohor nuk zbatohet pér shkeljet e té drejtave té njeriut, té cilat jané ndjekur
penalisht né bazé té ligjeve penale);

N¢ asnjé€ rast nuk duhet q¢ inidvidi t’1 néshtrohet procesit t€ lustracionit pa patur gjithé
mbrojtjen e duhur, duke pérfshiré kétu por jo duke u kufizuar vetém te e drejta e késhillimit
(e ofruar nése subjekti nuk e pérballon dot pagesén), pér t’u njohur dhe pér té kundérshtuar
t€ dhénat e pérdorura kundér tij, pér té patur akses né té gjitha té dhénat e disponueshme
fajésuese ose shfajésuese, pér té paragitur t€ dhénat e tij, pér té patur njé seancé té hapur
nése e kérkon, si dhe té drejtén e apelimit né njé organ gjyqésor té pavarur.

VLERESIMI | PROJEKTLIGJIT



Eshté e detyrueshme qgé kjo nismé té vlerésohet né lidhje me pajtueshméringé e saj me
jurisprudencén e shprehur né vendimin e Gjykatés Kushtetuese nr. 9 daté 23. 03. 2010 (cituar mé
sip€r) dhe né Opinionin “Amicus Curiae” nr. 524/2009, dt. 13.10.2009 t& Komisionit Europian pér
Demokracioné népérmjet ligjit (Komisioni i Venecias) “Mbi ligjin pér pastértin€ e figurés sé
funksionaréve té larté té administratés publike dhe té té zgjedhurve”.

Né opinionin e Komisionit té Venecias vlerésohet se procedurat e lustracionity pavarésisht nga
natyra e tyre politike, duhet té hartohen dhe zbatohen vetém me mjete ligjore, né pérputhje me
Kushtetutén dhe duke marré parasysh standardet evropiane té shtetit ligjor dhe respektimin e té
drejtave té njeriut.

Sipas Komisionit té VVenecias aplikimi i masave té lustracionit pas'njé kohe té gjaté pas fillimit
té procesit t& demokratizimit né njé vend, rrezikon té ngrejé dyshime lidhur me synimet e tij
aktuale. Hakmarrja nuk duhet t¢ mbizotérojé mbi mbrojtjen e demokracisé. Prandaj nevojiten
arsye bindése.

Sé pari, projektligji dhe relacioni shogérues nuk shpjegojné nevojén gé pércaktoi hartimin e késaj
nisme ligjore. Sipas udhézimeve té KiE-sé, lustracioni mund té pérdoret vetém pér té eliminuar
apo pér té pakésuar né ményré domethénése kércénimin gé vjen nga objekti i lustracionit pér
krijimin e njé demokracie té liré dhe té suksesshme pérmes pérdorimit nga ana e subjektit té njé
pozicioni té vecanté pér t’u angazhuar né shkelje té t&é drejtave té njeriut apo pér té bllokuar
procesin e demokratizimit.

Sé dyti, nuk rezulton gé né relacionin e projektligjit té jené parashtruar shkage té shtuara nga ato
gé jané paragitur né vitin 2008, pérligjin nr.10034/2008, sikundér nuk éshté béré ndonjé analizé
né lidhje me ndryshimin e rrethanave kushtetuese, ligjore dhe té faktit, g¢ mund té legjitimonin
ndérmarrjen e késaj nisme, pérsa kohé rezulton se dispozitat e Kushtetutés, qé u gjetén té shkelura
nga ligji nr.10034/2008, vijojné té jené te njéjta me ato gé ishin né fugi kur u morr vendimi pérkatés
I Gjykatés Kushtetuese nr.9/2010.

Sé treti, projektligji_nuk parashikon njé mekanizém té pérshtatshém, qé vérteton fajin né baza
individuale ashtu si¢c rekomandohet nga Rezoluta e KiE-sé. Projektligji nuk éshté i garté dhe nuk
parashikon né asnjé dispozité té tij procedurén e verifikimit dhe organin kompetent pér verifikimin
dhe ndalimet.

Sé katérti, projektligji parashikon pérjashtimin nga zgjedhja né kundérshtim me standartet
ndérkombétare; sipas té cilave lustracioni nuk duhet té zbatohet pér funksionet e zgjedhshme
pérvegse kur kjo gjé kérkohet nga veté kandidati — votuesit kané té drejté té zgjedhin kédo gé ata
déshirojné.



Sé pesti, dispozitat e projektligjit nuk pércaktojné njé afat kohor lidhur me kohézgjatjen e masés
sé lustracionit. Kjo nuk éshté né pérputhje me udhézimet e KiE-sé, té cilat parashikojné se
“skualifikimi pér pozicione zyrtare bazuar tek lustracioni nuk duhet té zgjasé mé shumé se pesé
vjet, pasi nuk duhet nénvlerésuar aftésia pér ndryshim pozitiv né géndrimin dhe zakonet.e njé
individi”.

Sé gjashti, projektligji kufizon té drejtén pér t'u zgjedhur, té sanksionuar/né nenin 45 té
Kushtetutés dhe nuk pérputhet me rastet pérjashtimore té pércaktuara né kété dispozite.

Sé shtati, projektligji kufizon té drejtén e punés dhe té drejtén e aksesit né shérbimet publike, pa
respektuar kérkesat e nenit 17 té Kushtetutés dhe Konventés Evropiane pér té Drejtat e Njeriut.

VI. DISKUTIME NE KOMISION

Prezantimi i projektligjit né Komision u bé nga deputeti propozues z. Myslim Murrizi i cili u béri
té ditur anétaréve té komisionit arsyet e sjelljes sé* késaj nisme ligjore né Kuvend. Sipas tij ka
ardhur koha gé pas 30 vitesh post komunizém; nisur edhe nga dy kérkesa té njépasnjéshme té
Késhillit té Europés pér dénimet ndérkombétare té krimeve té regjimeve totalitare komuniste, né
Shqipéri té keté njé ligj gé e ndan pérfundimisht nga e kaluara komuniste. Mé tej z.Murrizi
nénvizoi se shqiptarét meritojné gé né ‘organet e reja té drejtésisé, té ngritura né zbatim té
Reformés né Drejtési, t€ mos keté ish-hetues;.ish-prokuroré apo ish-gjyqtaré té periudhés sé
komunizmit.

Relatori i projektligjit, z. Alket. Hyseni gjaté relatimit té tij fillimisht bé&ri njé historik té shkurtér
pér ligjin e lustracionit“né Shqipéri gé prej vitit 1993 deri mé sot dhe mé pas parashtroi
rekomandimet ndérkombétare né kété fushé, duke u bazuar tek Rezoluta 1096(1996) e Asamblesé
Parlamentare t& Késhillit-t€ Evropés “Pér masat pér c¢rrénjosjen e trashégimisé s€ ish sistemeve
totalitare komuniste, udhézimet e Asamblesé Parlamentare té Késhillit t¢ Evropés dhe Rezoluta
1481 (2006) e Asambles¢ Parlamentare t€ Késhillit t& Evropés “Pér nevojén pér dénimin
ndérkombétar té krimeve t€ regjimeve totalitare komuniste” dhe udhézimet e Asamblesé
Parlamentare. -Mé tej, z..Hyseni béri njé vlerésim lidhur me pérputhshmériné kushtetuese té
projektligjitduke parashtruar argumente né té cilat bazohet vlerésimi i tij. Projektligji dhe relacioni
shogérues, sipas-z. Hyseni, nuk shpjegojné nevojén pér hartimin e késaj nisme ligjore dhe nuk
parashtrojné shkage té shtuara nga ato gé jané paraqgitur né vitin 2008, pér ligjin nr.10034/2008,
sikundér nuk éshté béré ndonjé analizé né lidhje me ndryshimin e rrethanave kushtetuese, ligjore
dhe té faktit, gé mund té legjitimonin ndérmarrjen e késaj nisme, pérsa kohé rezulton se dispozitat
e Kushtetutés, gé u gjetén té shkelura nga ligji nr.10034/2008, vijojné té jené té njéjta me ato qé
ishin né fugikur u morr vendimi pérkatés i Gjykatés Kushtetuese nr.9/2010. Projektligji, sipas tij,
nuk parashikon njé mekanizém té pérshtatshém, qé vérteton fajin né baza individuale, ashtu si¢

rekomandohet nga Rezoluta e KiE-sé. Projektligji nuk éshté i gqarté dhe nuk parashikon né asnjé
dispozité té tij procedurén e verifikimit dhe organin kompetent pér verifikimin dhe ndalimet.
Projektligji parashikon pérjashtimin nga zgjedhja né kundérshtim me standartet ndérkombétare,
sipas té cilave lustracioni nuk duhet té zbatohet pér funksionet e zgjedhshme pérvecse kur kjo gjé
kérkohet nga veté kandidati — votuesit kané té drejté té zgjedhin kédo qé ata déshirojné. Dispozitat
e projektligjit nuk pércaktojné njé afat kohor lidhur me kohézgjatjen e masés sé lustracionit.
Projektligji kufizon té drejtén pér t'u zgjedhur, té sanksionuar né nenin 45 té Kushtetutés dhe nuk
pérputhet me rastet pérjashtimore té pércaktuara né kété dispozité. Projektligji kufizon té drejtén
e punés dhe té drejtén e aksesit né shérbimet publike, pa respektuar kérkesat e nenit 17 té
Kushtetutés dhe Konventés Evropiane pér té Drejtat e Njeriut. Né pérmbylljeté vlerésimit té tij, z.
Hyseni ftoi anétarét e e tjeré té komisionit gé té mos e miratojné projektligjin né parim.

Té njéjtin vlerésim lidhur me pérmbajtjen e projektligjit béri edhe-pérfagésuesi i Ministrisé sé
Drejtésisé, z. llir Bejko, drejtor i Drejtorisé pér Oponencén Ligjore prané késaj ministrie.

VII. PERFUNDIM

Né pérfundim té mbledhjes, duke mbéshtetur géndrimin e relatorit se ky projektligj éshté haptazi
né kundérshtim me nenin 17 dhe 45 té Kushtetutés sé'Republikés sé Shqipérisé dhe éshté pérséritje
e pérmbajtjes sé tekstit té njé ligji tashmé té shfugizuar si antikushtetues nga Gjykata Kushtetuese,
si¢ éshté ligji nr.10034/2008, né zbatim té paragrafit 3 té nenit 38 té Rregullores sé Kuvendit té
Shqipérisé, Komisioni i Ligjeve me shumicé votash.vendasi mosmiratimin né parim té kétij
projektligji.

Né pérputhje me paragrafin 6 té nenit.38 té Rregullores sé Kuvendit té Shqipérisé, ¢céshtja i kalohet
pér diskutim seancés plenare.

RELATOR KRYETAR

ALKETHYSENI ULSI MANJA

